КОМИ РЕСПУБЛИКАСА ВЕСЬКÖДЛАН КОТЫРЛÖН
ШУÖМ
“Коми Республикаса экономикалӧн лӧсялана отрасльясса (отрасльувса) организацияясын, филиалъясын да найӧс петкӧдланінъясын, кӧні уджыс йитчӧма йӧзлӧн безопасносьткӧд, налысь дзоньвидзалун видзӧмкӧд да йӧз олӧмын медтӧдчана интересъяс олӧмӧ пӧртӧмкӧд, забастовкаяс нуӧдігӧн медэтша колана удж (услуга) лыддьӧгъяс лӧсьӧдӧм да вынсьӧдӧм йылысь” Коми Республикаса Веськӧдлан котырлӧн 2004 во тӧвшӧр тӧлысь 21 лунся  шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны “Коми Республикаса экономикалӧн лӧсялана отрасльясса (отрасльувса) организацияясын, филиалъясын да найӧс петкӧдланінъясын, кӧні уджыс йитчӧма йӧзлӧн безопасносьткӧд, налысь дзоньвидзалун видзӧмкӧд да йӧз олӧмын медтӧдчана интересъяс олӧмӧ пӧртӧмкӧд, забастовкаяс нуӧдігӧн медэтша колана удж (услуга) лыддьӧгъяс лӧсьӧдӧм да вынсьӧдӧм йылысь” Коми Республикаса Веськӧдлан котырлӧн 2004 во тӧвшӧр тӧлысь 21 лунся  шуӧмӧ татшӧм вежсьӧмъяс:

1) нимын “организацияясын, филиалъясын да найӧс петкӧдланінъясын забастовкаяс нуӧдігӧн медэтша колана удж (услуга) лыддьӧгъяс” кывъяс вежны “организацияясса (филиалъясса, петкӧдланінъясса да мукӧд торъя тэчас юкӧдувъясса) уджалысьясӧн, асшӧр уджалысьясӧн забастовка нуӧдігӧн медэтша колана удж (услуга) дінму лыддьӧгъяс” кывъясӧн;

2) 1 да 2 пунктъяс гижны тадзи:
“Коми Республикаса олӧмӧ пӧртысь власьт органъяслы, кодъяслӧн могыс координируйтны да лӧсьӧдны уджсӧ Коми Республикаса экономикалӧн лӧсялана отрасльясын (отрасль увъясын), федеральнӧй отрасльяслӧн медэтша колана удж (услуга) лыддьӧгъяс подув вылын лӧсьӧдӧны да вынсьӧдӧны профессиональнӧй котыръяслӧн организацияясса лӧсялана мутас ӧтувъяскӧд (профессиональнӧй котыръясса ӧтувъяскӧд) сёрнитчӧм серти медэтша колана удж (услуга) дінму лыддьӧг, кутшӧмъясӧс нуӧдӧны Коми Республикалӧн экономикаса лӧсялана отрасльясса (отрасль увъясса) организацияяслӧн (филиалъясса, петкӧдланінъяслӧн да мукӧд торъя тэчаса юкӧдувъяслӧн) уджалысьяс, асшӧр уджалысьяс забастовка нуӧдігӧн, кодъяслӧн уджыс йитчӧма йӧзлӧн безопасносьткӧд, налысь дзоньвидзалун видзӧмкӧд да йӧз олӧмын медтӧдчана интересъяс олӧмӧ пӧртӧмкӧд, кутшӧмъяс гӧгӧрвоӧдӧны, мыйӧн да кыдзи вӧдитчыны федеральнӧй отрасльяслӧн медэтша колана удж (услуга) лыддьӧгъясӧн Коми Республика мутасын.
2. Тайӧ шуӧм збыльмӧдӧм бӧрся видзӧдны Коми Республикаса Юралысьӧс вежысь – Коми Республикалӧн сьӧм овмӧсса министр В.А. Тукмаковлы.”.

3. Тайӧ шуӧмыс вынсялӧ сійӧс примитан лунсянь.
Коми Республикаса Юралысь




       В. Гайзер
Сыктывкар

2012 вося ӧшым тӧлысь 25 лун 

